
[image: image1.jpg]



Republika e Kosovës

Republika Kosova - Republic of Kosovo

Qeveria - Vlada - Government

MINISTRIA E ADMINISTRATËS PUBLIKE
MINISTARSTVO JAVNE UPRAVNE /MINISTRY OF PUBLIC ADMINISTRATION
DOKUMENT KONSULTIMI
PËR  KONCEPT DOKUMENTIN PËR PAGAT QË REALIZOHEN NGA BUXHETI I REPUBLIKËS SË KOSOVËS
Dhjetor 2017

Pagat që Realizohen nga Buxheti i Republikës së Kosovës
Problemet kryesore 
të cilat i adreson i Koncept Dokumentit për Pagat që Realizohen nga Buxheti i Republikës së Kosovës
Ekzistojnë disa kategori të nëpunësve publik të paguar buxheti i Republikës së Kosovës. Ato përfshijnë nëpunësit civilë, nëpunësit e sistemit të arsimit, shëndetësisë, kategoritë e uniformuara etj. Ato rregullohen nga sisteme të ndryshme të pagave, me grada, koeficient dhe vlera të ndryshme të përcaktuara gjithashtu me baza të ndryshme ligjore kryesisht të tipit organizativ dhe funksional dhe me akte nënligjore. Pagat e sektorit të shërbiit civilë janë të rregulluara me Ligji Nr.03/L-147 për Pagat e Nëpunësve Civil i cili megjithëse është miratuar në vitin 2010 ka hasur në vonesa në zbatim ndërsa kategoritë tjerë rregullohen me akte të ndryshme nënlogjore apo administraive. Kjo situatë edhe më shumë ka thelluar pabarazinë në aspektin e pagave që realizohen nga buxheti i Republikës së Kosovës.  Ndër problemet kryesore që mund të përmendën janë si në vijim: 
· Sistemi i pagave që realizohen nga Buxheti i Kosovës nuk është i rregulluar në mënyre homogjene, gjithëpërfshirëse dhe me orientim horizontal me sistem të fragmentuar të pagave, që ka rezultuar të ketë pabarazi në praktikë, ku si pasojë punët kryesisht të njëjta janë paguar ndryshe në institucione të ndryshme. Kjo ka shkaktuar pabarazi, jo transparence, menaxhim jo të mirë, kontroll jo efikas në shpenzimin e parasë publike.
· Mungon baza ligjore për rregullimin e pagës bazë për kategoritë tjera të përfituesve të pagave jashtë përkufizimit të nëpunësit civil, e cila garanton barazi dhe transparencë. Paga bazë në këto raste, rregullohet kryesisht sipas ligjeve organizative dhe funksionale ose në shumicën e rasteve me akte nënligjore e në mungesë të tyre me Udhëzimin Administrativ të UNMIK-ut të vitit 2000 i cili tashmë është pamjaftueshëm dhe i tejkaluar. 
· Për shtesat si rregullator i pagës bazë (të cilat jepen për rrethana personale), gjithashtu baza ligjore është e mangët sepse nuk ekzistojnë rregulla dhe kritere për shpërndarjen e tyre për gjithë të punësuarit në sektorin publik. 
· Kompenzimet si element i pagës nuk janë rregulluar në mënyrë homogjene për të gjithë të punësuarit në sektorin publik. Në mungesë të kornizës ligjore, për pasojë, kategori të ndryshme të nëpunësve me rregulla të veçanta kanë përcaktuar kompenzime të ndryshme me lartësi të ndryshme e të cilat si rregull duhet të jenë të njëjta.

· Nuk ka rregulla të cilat sigurojnë mbikëqyrjen e zbatimit të sistemit të pagave në praktikë. Në këtë aspekt, mungojnë rregulla sa i përket instrumenteve të mbikëqyrjes, kompetencës për mbikëqyrjen, procedurën dhe efektet e mbikëqyrjes.
· Për kategoritë jashtë shërbimit civil, nuk janë aplikuar dispozitat kalimtare për faktin se ende nuk ka një ligj horizontal që parasheh rregulla për të gjithë nëpunësit që paguhen nga buxheti i Kosovës. Për nëpunësit civilë, rregullat për periudhën kalimtare, nuk kanë qenë të përshtatshme dhe reale e që për pasojë edhe sot nuk ka një zbatim të LPNC-së në praktikë.

Dokumentet zyrtare që autorizojnë përgatitjen e Koncept Dokumentit

Hartimi dhe plotësimi i kornizës ligjore për administratën shtetërore është paraparë me Strategjinë për Modernizimin e Administratës Publike 2015-2020 dhe planin e zbatimit të saj. Miratimi i ligjit për p Miratimi i ligji për pagat e zyrtarëve publik (në vitin 2018) dhe legjislacionit sekondar për zbatimin e tij është paraparë në programin e Qeverisë 2017-2021.  Kërkesa për adresimin e qështjes së pagave në sektorin publik del nga konkluzionet e takimit të fundit të Grupit të Veçantë të reformës së administrates publike si dhe ne vazhdimësi nga Raportet e Progresit të Komisionit Evropian për Kosovën. 
Objektivat që synohet të arrihen me Koncept Dokument
Objektivi 2: Objektiv është vendosja e rregullave për përcaktimin e pagës bazë të cilat sigurojnë barazi dhe transparencë dhe të cilat bazohen në parimin pagë e njëjtë punën e njëjtë. 

Objektivi 3: Vendosja e rregullave të cilat marrin parasysh rrethanet personale të nëpunësve gjatë ushtrimit të detyrave, të ci`lat nuk janë marrë ose nuk kanë mund të merren parasysh gjatë përcaktimit të pagës bazë.  
Objektivi 4: Vendosja e rregullave të cilat sigurojnë kompenzim në rrethanat kur për arsye të ligjshme nëpunësi është në pamundësi të ushtrimit të detyrave si dhe në rastet kur janë shkaktuar shpenzime gjatë ushtrimit të detyrave.

Objektivi 5: Vendosja e rregullave të cilat sigurojnë zbatim të drejtë dhe efikas të rregullave që kanë të bëjnë me pagën dhe përbërësit e saj.

Objektivi 6: Vendosja e rregullave të cilat sigurojnë fleksibilitetin e nevojshëm për t`u përgaditur në zbatimin e ri të sistemit të pagave sipas ligjit të ri i cili synohet të aprovohet. Rregullat tranzitore do të synojnë të mundësojnë zbatimin e rregullave të reja por në të njëjtën kohë të minimizojnë cenimin e të drejtave të cilat janë fituar.

Qëllimi i konsultimit
Që në fazat e hershme të hartimit të këtij koncept në hartimin e tij janë përfshirë ekspertët nga Zyra e Kryeministrit dhe ministrive në grupin e përbashkët punues (ministrisë së integrimeve evropiane dhe ministrisë së financave). Ekspertët e jashtëm nga zyra e BE-së, Projekti i BE-së “Mbështetja e Procesit të Reformës së Administartës Publike” në Kosovë, gjithashtu kanë përkrahur dhe kërkuar këtë koncept dokument. Gjithashtu, ekspertët e SIGMA/OECD-së përmes këshillave dhe komenteve në mënyrë të vazhdueshme kanë kontribuar në hartimin e këtij koncept dokumenti.

Faza e konsultimit më publikun përmes metodave të ndryshme, përfshirë Platformën Elektronike për konsultimet publike dhe takime direkte më palë të interesit, do të përfshijë të gjitha institucionet dhe kategoritë e shoqërisë qoftë ata me ndikim dhe/ose interes të lartë apo ata të cilet për shkak të karakterisikave që kanë mund të japin kontributin për shqyrtimin e opcioneve dhe avancimin e sistemit të pagave në sektorin publik. Këtu hyjnë disa kategori të palëve që do të konsultohen: Institucionet e administratës qendrore, institucionet apo agjencitë e pavarura dhe institucionet e nivelit lokal të administratës. Gjithashtu kontributi pritet nga ana e organizatave të shoqërisë civile të cilat janë të profilizuara për adminsitratën publike në nivel qendror dhe lokal apo janë të profilizuara për segmente të caktuara të administratës publik. Pritet që kontribut të jepet edhe nga ekspertë të administatës, ekspertë të jashtëm dhe qytetarët në përgjithësi. Kontribut të rëndësishëm mund të japin edhe organizatat ndërkombëtare në Kosovë dhe ekspertët e projekteve të ndryshme të asistencës tëknike në institucionet e Republikës së Kosovës.  
Temat e konsultimit dhe shqyrtimi i opcioneve
Komentet dhe rekomandimet për Koncept Dokumentin për Administratën Publike mund të jepen për secilen çështje të përfshirë në Koncept Document përmes Platformës Elektronike për konsultimet publike në pjesën ku jepen komentet e përgjithshme dhe specifike.  

Komentet dhe kontributet gjithashtu mund të paraqiten më poshtë në përmbledhjen e opcioneve të shqyrtuara të cilat mund të orientojnë palët e interesit dhe kanë për qëllim të lehtësojnë procesin e konsultimit dhe identifikimin e çështjeve më kryesore për tu komentuar.  
	TEMAT E KONSULTIMIT DHE SHQYRTIMI i OPCIONEVE

	Temat e konsultimit
	Opsioni 1
	Opsioni 2
	Opsioni 3
	Ju lutem komentoni për secilin opcion të politikave, e sidomos opcionin 2. Ku i shihni përfitimet dhe të metat e secilit opcion? 

	TEMA 1: Fushëveprimi i Ligjit
	Me vazhdimin e status quo-së, do të vazhdohej me sistem të fragmentuar të pagesave dhe me rregullim të tyre me akte të ndryshme ligjore dhe nënligjore. Po ashtu, mos-ndryshimi i gjendjes mundëson fragmentim edhe të mëtejmë të sistemit të pagave.
	Ligji i ri i pagave do të përmbaj rregulla të cilat do të rregullojnë pagën me përbërësit e saj (pagën bazë, shtesat dhe kompenzimet), të cilat do të jenë të vlefshme për të gjithë personat që marrin pagë nga buxheti i Kosovës. 

Po ashtu, përmes ligjit të ri, do të parashihen rregulla minimale për trupat të cilat nuk financohen në mënyrë direkte nga buxheti i Kosovës, por nga burime të tjera të ligjshme (ndërmarrjet publike dhe fondet). Në ligji, shprehimisht do të ceket klauzola se rritja e pagave për këto trupa mund të bëhet vetëm nëse bilanci financiar vjetor është pozitiv.
	Meqenëse korniza ligjore nuk është unike dhe e mjaftueshme, cdo ndryshim i qasjes në zbatimit vetëm  do të thellonte pabarazinë në paga.
	

	TEMA 2: Paga bazë
	Me ruajtjen e status quo-së, do të vazhdojmë të mos kemi bazë ligjore për rregullimin e pagës bazë për kategoritë tjera të përfituesve të pagave jashtë përkufizimit të nëpunësit civil, e cila garanton barazi dhe transparencë. Po ashtu, do të vazhdohej me përcaktim të pagës bazë me akte të veçanta, të cilat paraqesin rrezik për shpenzim të panevojshëm të buxhetit të Kosovës. 
	Përmes ligjit të ri, paga bazë do të përkufizohet si rezultat i çmimit të punës, përkatësisht vlerës për punën e thjeshtë dhe koeficientët e caktuar për çdo grup e nëngrup të nëpunësve.

Për përcaktimin e pagës bazë, si bazë do të shërbejë parimi i pagës së njejtë për punën e njejtë, i cili do të bëhet përmes një kornize logjike dhe lineare të përcaktuar paraprakisht në të cilën duhet vendosur funksionet dhe pozitat tipike që ekzistojnë në sektorin publik të cilat paguhen nga buxheti i Kosovës. 

Raporti në mes pagës më të ulët dhe më të lartë do të jetë 1 me 12 të shpërndarë në 50 koeficentë. (Koeficienti do ta ketë vlerën e cila përcaktohet me ligjin vjetor të buxhetit e cila propozohet nga Qeveria dhe Komiteti Ekonomiko-Social.

Kategorizimi i përfituesve të pagës si për nga tipologjia e organeve ashtu edhe për nga niveli i tyre do të bëhet në pajtim të plotë me përkufizimet e përcaktuara në koncept dokumentin për organizimin e administratës publike dhe shërbimit civil. 

Rregulla të veçanta do të vendosen për përcaktimin e pagës bazë për:

· Funksionarët publik 
· Nëpunësit civilë (duke përfshirë edhe nëpunësit civil me status të veçantë), 

· Nëpunësit e njësive direkte të shërbimeve,  

· Nëpunësitë tjerë (puntorët administrativ, teknik dhe mbështetës dhe funksionarët e kabineteve politike). 
· Nëpunësit tjerë (FSK dhe kategoritë tjera që nuk përmenden në asnjërën kategori)(per secilen nga keto kategori me gjeresisht shih ne koncept dokument) 
	Përveç kostos shtesë, rritja e pagës sipas kornizës aktuale ligjore do të mirëpritej në disa fusha të sektorit publik, mirëpo në anën tjetër vetëm do të thellonte edhe më tepër dallimet dhe pabarazinë.
	

	 Tema 2.1. Për kompetencën e caktimit të pagës bazë,

	Nën-opsioni 1 - Kuvendi përmes miratim të këtij ligji në një shtojcë të veçantë përcakton edhe koeficientët për funksionet dhe gradat e vendet e punës.


	Nën-opsioni 2 - Kuvendi përcakton rregullat e përgjithshme me këtë ligj derisa në mënyrë eksplicite me akt nënligjor autorizon Kuvendin që të bëjë përcaktimin e pagave për funksionarët publik. Qeveria gjithashtu autorizohet në mënyrë eksplicite që të përcaktoj pagat për nëpunësit e tjerë të listuar më lartë.


	
	

	Tema 2.2. Rritja e pagës bazë
	Të bëhet sipas GDP-së, me këtë rast nëse ka rritje të GDP-së rritet edhe vlera koeficientit sipas përqindjes. Rritja sipas elementeve personale ku përfshihet rritja në mënyrë lineare sipas viteve të kaluara të punës (përvojës së punës) dhe rritja e pagës sipas rezultateve të punës (performancës), ku mund të vijnë në shprehje dy nën-opsione: nën-opsioni 1 rritja e pagës të bëhet sipas ecjes në hapa me kufizime të qarta ligjore duke vendosur maksimumin
	Te behet sipas GDPse siq pershruhet ne opcionin parapral si nën-opsion 2, ndarja e një bonusi të njëhershëm në fund të vitit.
	
	

	Tema 2.3. Paga bazë për nëpunësit që punojnë me orar jo të rregullt të punës
	 Nën-opsioni 1, sipas këtij nën-opcioni, marrin pagesë fikse zakonisht deri në 30 % të pagës së titullarit, 
	Nën-opsioni 2, pagesa bëhet me honorar sipas pjesëmarrjes në mbledhje.


	
	

	TEMA 3: Shtesat mbi pagën bazë
	Me ruajtjen e status quo-së, do të vazhdohej me bazë ligjore të mangët dhe të fragmentuar, e cila nuk përmban rregulla të qarta dhe kritere për shpërndarjen e tyre tek punonjësitë në shërbimin publik. 

Aktualisht kemi shumë lloje të shtesave të padefinuara si për nga lloji ashtu edhe për nga kompetenca dhe shumica janë përcaktuar me akte nënligjore ose me vendime të Qeverisë (ekzistojnë 58 të tilla), derisa buxhetit të Kosovës i kushtojnë mbi 5,000,000.00 Euro në baza mujore, përkatëisht 60,000,000.00 Euro në vit. 
	Shtesat në ligj do të përkufizohen si rregullator të pagës bazë për rrethanat të cilat nuk janë marrë apo nuk kanë mundur të merren parasysh gjatë përcaktimit të pagës bazë. Këto rrethana janë personale që përfshijnë: kushtet e tregut, rrezikshmërinë në punë, ushtrimin e funksionit jashtë vendit, karakteristikat menaxheriale, kualifikimet shtesë nga ato të detyrueshme për vendin e punës. 

Me ligj do të përcaktohej se kush mund të jetë përfitues, kompetenca, kriteret dhe llojet e shtesave por edhe kufizimet në lartësinë e tyre duke u referuar në pagën bazë. Procedura duhet përcaktuar me akt nënligjor nga Qeveria.


	Nëse do të fillohej së zbatuari Rregullorja nr.33/2012 për shtesat dhe kompensimet e tjera të nëpunësve civil, do të vendoste një diciplinë në shtesa dhe kompensime për nëpunësit civil. Megjithatë kjo masë do të ishte kufizuar sepse nuk do të vlente për kategoritë e tjera jashtë shërbimit civil.
	

	TEMA 4: Kompenzimet e pagës
	Me ruajtjen e status quo-së, kompenzimet do të vazhdojnë të jenë heterogjene për të punësuarit në sektorin publik, me ç’rast do të vazhdohej me kompenzime me lartësi të ndryshme, e që përbën diskriminim. 
	Ligji i ri, do të përkufizoj kompenzimin si çdo përfitim tjetër që nuk është pagë bazë as shtesë mbi pagën bazë por që jepet si prezumim i pagës bazë në rrethanat e përcaktuara shprehimisht me ligj si dhe si rimbursim i shpenzimeve të cilat shkaktohen gjatë ushtrimit të funksionit apo detyrës. (Në kategorinë e kompenzimeve do të hyjnë edhe pagesat për punën jashtë orarit apo punës me ndërrime, me këtë rast do të merren parasysh kufijtë e përcaktuar në ligjin e punës. 

Po ashtu, me ligj do të përcaktohen llojet, përfituesit, kriteret, kompetenca, ndërsa me akt nënligjor të miratuar nga Qeveria procedura për kompenzimet.
	Nëse do të fillohej së zbatuari rregullorja nr.33/2012 për shtesat dhe kompensimet e tjera të nëpunësve civil, do të vendoste një diciplinë në shtesa dhe kompensime për nëpunësit civil. Megjithatë kjo masë do të ishte kufizuar sepse nuk do të vlente për kategoritë e tjera jashtë shërbimit civil.
	

	TEMA 5: Mbikëqyrja e sistemit të pagës
	Me ruajtjen e status quo-së, do të vazhdohet me mungesë të dispozitave për mbikëqyrjen e zbatimit të sistemit të pagave në praktikë 
	 Ligji i ri kornizë do të parasheh dispozita për mbikëqyrjen, procedurën, organin mbikëqyrës, kompetencën dhe efektet juridike të mbikëqyrjes. 

Për organin mbikëqyrës, do të jepen në dispozicion këto dy nën-opsione: nën-opsioni 1 - organ mbikëqyrës të përcaktohet Ministria e administratës publike marrë parasysh fushën e veprimit dhe rolin e saj në hartimin e politikave të pagës, ndërsa nën-opsioni 2 - organ mbikëqyrës të përcaktohet zyra e auditorit të përgjithshëm marrë parasysh kompetencat që i ka ajo në të gjitha fushat e auditimit të shpenzimit të parasë publike.
	Në këtë gjendje aplikimi i mbikëqyrjes së sistemit të pagave do të ishte i kaufizuar marrë parasyh mungesën e kornizës ligjore si për nga aspekti i instrumentave ashtu edhe në aspektin e kompetencës që do të zbatonte mbikëqyrjen.
	

	TEMA 6: Tranzicioni dhe zbatimi
	Status quo-ja, nuk preket nga ky opcion ngase nuk bëhet asnjë ndryshim në sistemin tani të fragmentuar të pagave në sektorin publik. 
	Ligji për shkak të ndërrimit thelbësor të sistemit të pagave që paguhen nga buxheti i shteti, do ta parasheh një tranzicion të arsyeshëm kohor në mënyrë që tu jep kohë organeve gjëgjëse të përgaditen për zbatim të saktë dhe të drejtë të ligjit të ri. 
Për çështjen e ruajtjes së pagës bazë aktuale ofrohen këto nën-opsione: Nën-opsioni 1 - ruajtja e pagës bëhet për të gjitha kategoritë deri kur paga aktuale barazohet me pagën e re sipas këtij ligji. Shtesat nuk ruhen dhe duhet harmonizohen me ligjin e ri. Nën-opsioni 2, paga bazë aktuale nuk ruhet. Nuk ruhen as shtesat. Nën-opsioni 3 - ruajtja e pagës bazë bëhet sipas shkallëve p.sh. pagat që janë nën 1000 Euro ruhen deri në dy vite, pagat qe janë deri në 2000 Euro ruhen për 1 vit dhe pagat që janë më të larta se paga më lartë sipas këtij ligji nuk ruhen. Paga bazë e funksionarëve që janë me mandat të caktuar ruhet deri në përfundimin e mandatit.
	Nuk do të arrinte efektet sepse mungon baza ligjore. 
	


Hapat që pasojnë procesi e konsultimit

Pas finalizimit të procesit të konsultimit publik të draft Koncept Dokumentit për Pagat që rezultojnë nga Buxheti i Republikës së Kosovës, planifikohet që kontributet e pranuara secila veq e veq të shqyrtohen në grupin punues.  Si rezultat i punës së shqyrtimit të kontributeve dhe rekomandimeve të konsultimit do të hartohet drafti i përmirësuar final i Koncept Dokumentit do të hartojë Raportin e Konsultimit i cili do të përfshijë informatat për procesin e konsultimit, në pajtim me Rregullorën për standardet Minimale të konsultimeve publike. 

